
Fra dü di l'è primavera 

anca in st'ann l'è vegn in märs  

cun l'aria tevda in dla scurbéla 

 l'è vegn al pòst dal bartein räś 

 

Gh'è śamò quäica segnäl  

in sal pianti, deintar i'òrt  

e in sal rivi di canäl 

 ch'ieran prima tütt a smòrt 

 

Al frëdd urmäi l'è andä in vacanza 

al s'è purtä via i brutt fardur 

la tuss cativa cun l'influeinsa  

e al madseini coi duttur 

 

C'un po'ad sùl ca scäda i'oss  

al muräl al gha guadagna 

a vegna vöia ad fä dü pàss 

 in sla féra ad via Campagna 

 

Incö as festégia San Giusep 

coi papa sia mòr che biònd 

lü l'ha carsi c'un gran rispett  

un Ragàss c'ha salvä al mònd 

 


